
				এই পাতাটির মুদ্রণ সংশোধন করা প্রয়োজন। 
खछे &bova
মানসী।
পবন হু হু ক'রে করিত রে হাহাকার, ধরার তরে যেন মোর প্রাণ বুরিত । হেরিলে দুখে শোকে কারো চোখে আঁখিধার তোমারি আঁখি কেন মনে যেন পড়িত ।
শিশুরে কোলে নিয়ে জুডাইয়ে যেত বুক, আকাশে বিকশিত তোরি মতো মেহমুখ । দেখিলে আঁখি-রাঙা পাখা-ভাঙা পাখিটি ‘আহাহা ধ্বনি তোর প্রাণে মোর দিত দুখ । মুছালে দুখনীর দুখিনীর আঁখিটি, জাগিত মনে তুরা দয়া-ভরা তোর সুখ ।
সারাটা দিনমান রচি গান কত-না !
তামারি পাশে রহি যেন কহি বেদন ।
সতত দূরে কাছে আগে পাছে বহিত তোমারি যত কথা পাতা-লতা ঝরনা |
তোমারে আঁকিতাম, রাখিতাম ধরিয়া
কখনো দেখি যেন স্নান-হেন মুখানি, কখনো আঁখিপুটে হাসি উঠে। ভরিয়া । কখনো সারা রাত ধরি হাত দুখানি রহি গো বেশবাসে কেশপাশে মরিয়া ।
বিরহ, সুমধুর হল দূর কেন রে ? মিলানদাবানলে গেল জ্বলে যেন রে । কই সে দেবী কই ? হেরো ওই একাকার, শ্মশানবিলাসিনী বিবাসিনী বিহারে । নাই গো দয়ামায়া মেহছায়া নাহি আরসকলি করে ধুধু, প্ৰাণ শুধু শিহরে ।
একদা এলোচুলে কোন ভুলে ভুলিয়া আসিল সে আমার ভাঙা দ্বার খুলিয়া ।
জ্যোৎস্না অনিমিখ, চারি দিক সুবিজন, চাহিল একবার আঁখি তার তুলিয়া ।

